
3საგზაო ინფრასტრუქტურის გასაუმჯობესებლადსაგზაო ინფრასტრუქტურის გასაუმჯობესებლად

წარჩინებულ მოსწავლეებს  წარჩინებულ მოსწავლეებს  
პორტატული კომპიუტერები პორტატული კომპიუტერები 
გადაეცათგადაეცათ

დუშეთის დუშეთის 
სამუსიკო სამუსიკო 
სკოლის სკოლის 
დაარსებიდან  დაარსებიდან  
70 წელი 70 წელი 
შესრულდაშესრულდა3

დუშეთი და  დუშეთი და  
პლატონ პლატონ 
იოსელიანი...იოსელიანი...

„...ჩვენ უნდა გავუფრთხილდეთ „...ჩვენ უნდა გავუფრთხილდეთ 
მაქსიმალურად იმ მემკვიდრეობას, მაქსიმალურად იმ მემკვიდრეობას, 
რომელიც დაგვიტოვა ილია ჭავჭავაძემ“რომელიც დაგვიტოვა ილია ჭავჭავაძემ“

goderZi goderZi 
Coxeli- Coxeli- 

7070



2 duSeTis macne 14 noemberi, 2024 weli

ირაკლი კობახიძე:ირაკლი კობახიძე: „ჩვენ უნდა გავუფრთხილდეთ მაქსიმალურად იმ  „ჩვენ უნდა გავუფრთხილდეთ მაქსიმალურად იმ 
მემკვიდრეობას, რომელიც დაგვიტოვა ილია ჭავჭავაძემ“მემკვიდრეობას, რომელიც დაგვიტოვა ილია ჭავჭავაძემ“

ილია ჭავჭავაძე მთელი თავისი ცხო-
ვრების განმავლობაში ემსახურებოდა 
ჩვენი ქვეყნის ეროვნული თვითმყოფა-
დობის დაცვას, ჩვენი ფასეულობების, 
ეროვნული იდენტობის დაცვას, მან 
გენიალურად, სამ სიტყვაში გამოხატა 
ჩვენი ეროვნული იდენტობის, თვითმ-
ყოფადობის მთავარი საყრდენი, ეს არის 
მამული, ენა და სარწმუნოება, - ამის 
შესახებ საქართველოს პრემიერ-მი-
ნისტრმა ირაკლი კობახიძემ 8 ნოემბერს 
ყვარელში, „ილიაობა 2024”-თან დაკავ-
შირებით გამართულ ღონისძიებაზე სი-
ტყვით გამოსვლისას განაცხადა.

როგორც მთავრობის მეთაურმა 
აღნიშნა, ილია ჭავჭავაძე იყო უდიდესი 
ქართველი საზოგადო მოღვაწე, ის იყო 
პუბლიცისტი, მწერალი, პროზაიკოსი და 
პოეტი, ის იყო შერაცხული ერის მამად.

„ილია ჭავჭავაძე მთელი თავისი 
ცხოვრების განმავლობაში ემსახურე-
ბოდა ჩვენი ქვეყნის ეროვნული თვითმ-
ყოფადობის დაცვას, ჩვენი ფასეულო-
ბების დაცვას, ეროვნული იდენტობის 
დაცვას. მან გენიალურად, სამ სიტყვაში 
გამოხატა ჩვენი ეროვნული იდენტობის, 
თვითმყოფადობის მთავარი საყრდენი, 
ეს არის მამული, ენა და სარწმუნო-
ება. მთელი მისი შეგნებული ცხოვრება 

14 ნოემბრიდან 19 დეკემბრის ჩათ-
ვლით მოსახლეობის და სასოფლო-სამე-
ურნეო აღწერა ჩატარდება.

მოსახლეობის და სასოფლო-სამე-
ურნეო აღწერა 10 წელიწადში ერთხელ 
ტარდება და თქვენი მონაწილეობა მნიშ-
ვნელოვანია ქვეყნის უკეთესი მომავლის 
შესაქმნელად.

„პირველ ეტაპზე, 14 ნოემბრიდან 23 
ნოემბრის ჩათვლით პერიოდში, მონაცე-
მები შეგროვდება თვითრეგისტრაციის 
მეთოდით, ხოლო მეორე ეტაპზე, 29 ნოე-
მბრიდან - 19 დეკემბრის ჩათვლით პერი-
ოდში, მონაცემები შეგროვდება საქსტა-
ტის ინტერვიუერების მიერ, კარდაკარის 
პრინციპით, პლანშეტური კომპიუტერის 
გამოყენებით.

აღწერის დროს გაცემული პირადი 
ინფორმაციის კონფიდენციალურობა 
კანონით დაცულია. გახსოვდეს, რომ 

ეძღვნებოდა სწორედ ამ სამი საყრდე-
ნის, ჩვენი თვითმყოფადობის სამი მთა-
ვარი საყრდენის დაცვას. მისი მოღვაწე-
ობა უნდა იყოს მაგალითი თითოეული 
ჩვენგანისთვის.

XIX საუკუნე იყო საკმაოდ რთული 
პერიოდი ჩვენი ქვეყნის ცხოვრებაში, 
საქართველოს დაკარგული ჰქონდა და-
მოუკიდებლობა და მაშინ ქართველები 
განათლებას იღებდნენ რუსეთში და რუ-
სეთიდან შემოჰქონდათ საქართველოში 
ევროპული კულტურა, შემოჰქონდათ სი-
ახლეები. მაშინ იყვნენ ადამიანები, რომ-
ლებიც ითვისებდნენ ევროპულ ფასეუ-
ლობებს, თუმცა ივიწყებდნენ ქართულს 
და უფრო მეტიც, როდესაც ისინი ბრუ-
ნდებოდნენ საქართველოში, მათ ეთაკი-
ლებოდათ ყველაფერი ქართული. ილია 
ჭავჭავაძე იყო ამის სრულიად საპირის-

პიროს გამოვლინება, ადამიანი, რომე-
ლიც ითვისებდა ყველაფერს საუკეთე-
სოს ევროპული კულტურიდან და ასევე 
არ ივიწყებდა ქართულს, უფრო მეტიც 
ამ ევროპულ სიახლეებს ის უძღვნიდა 
სწორედ ქართულის გამდიდრებას. ეს 
არის მთავარი მაგალითი, რომელიც ჩვენ 
უნდა ავიღოთ ილია ჭავჭავაძის მოღვა-
წეობიდან. იმ ადამიანებმა, რომლებმაც 
დაივიწყეს ქართული, ვერაფერი შექმნეს 

14 ნოემბრიდან საქართველოს 14 ნოემბრიდან საქართველოს 
მოსახლეობის და სასოფლო-სამეურნეო მოსახლეობის და სასოფლო-სამეურნეო 

აღწერა დაიწყოაღწერა დაიწყო

ამ პროცესში შენი ჩართულობა ძალიან 
მნიშვნელოვანია. ერთად გავიგოთ, 
რამდენი ვართ” , - აღნიშნულია სტა-
ტისტიკის ეროვნული სამსახურის ფეის-
ბუკის გვერდზე.

ჩვენი ქვეყნისთვის, მათ ვერ დატოვეს 
ვერავითარი მემკვიდრეობა. ამისგან გა-
ნსხვავებით, ილია ჭავჭავაძემ, თერგდა-
ლეულებმა და ერთობამ ამ ადამიანები-
სამ, რომელსაც სათავეში ჩაუდგა ილია 
ჭავჭავაძე, ჩვენ დაგვიტოვა უდიდესი 
მემკვიდრეობა, ეს მემკვიდრეობა არის 
ჩვენთვის ძალიან ძვირფასი და ძალიან 
აქტუალური დღევანდელ დღესაც”, - გა-
ნაცხადა ირაკლი კობახიძემ.

მისივე თქმით, ილია ჭავჭავაძე მოღ-
ვაწეობდა სხვადასხვა სფეროში და ყვე-
ლგან განსაკუთრებული კვალი დატოვა.

„ილია ჭავჭავაძე იყო სრულიად მრა-
ვალმხრივი ნიჭით, გასაოცრად მრავალ-
მხრივი ნიჭით დაჯილდოებული ადამი-
ანი. ის მოღვაწეობდა სხვადასხვა სფე-
როში, ყველა სფეროში დატოვა განსა-
კუთრებული კვალი ჩვენს ქვეყანაზე და 
შეუძლებელია, რომ ასეთი ადამიანი არ 
იყოს საგანგებოდ მოვლენილი ღმერთის-
გან ჩვენი ქვეყნისთვის. რა თქმა უნდა, 
ძალიან მნიშვნელოვანია, რომ 1987 წელს 
ილია ჭავჭავაძე იქნა წმინდანად შერა-
ცხილი და მას ეწოდა წმინდა ილია მა-
რთალი. ეს არის საუკეთესო შეფასება იმ 
მოღვაწეობისა, რომელიც ილია ჭავჭავა-
ძემ განვლო საკუთარი ქვეყნისთვის, სა-
კუთარი სამშობლოსთვის და საკუთარი 
სამშობლოს სარწმუნოებისთვის. ჩვენ 
უნდა გავუფრთხილდეთ მაქსიმალუ-
რად იმ მემკვიდრეობას, რომელიც და-
გვიტოვა ილია ჭავჭავაძემ. თითოეული 

ჩვენი ნაბიჯი უნდა იყოს გამსჭვალული 
იმ იდეალებით, რომლებსაც ემსახურე-
ბოდა ილია ჭავჭავაძე. მოხარული ვარ, 
რომ ვიმყოფები დღეს თქვენთან ერთად 
ყვარელში და ჩემთვის ძალიან დიდი პა-
ტივია მოგმართოთ ამ უმნიშვნელოვანეს 
დღესთან დაკავშირებით,” - განაცხადა 
პრემიერმა.

ღონისძიებას საქართველოს აღმას-
რულებელი, საკანონმდებლო და ადგი-
ლობრივი ხელისუფლების წევრები და 
სასულიერო პირები დაესწრნენ.

წყარო - საქართველოს მთავრობის 
ოფიციალური ვებგვერდი

Zvirfaso mkiTxvelo,
Cvidmeti welia, „duSeTis ma cne~ gamoicema. am 

xnis manZilze uamravi ram moxda Cvens cxovrebaSi, 
erTad gvixaroda da gvtkioda duSeTis cxovrebis 
siaxleebi, proble mebi, yvelaferi, rasac adgilob-
rivi xelisuf leba akeTebda da akeTebs... da es sain-
formacio biuletenic xom imi saTvis arsebobs, rom 
Tqveni saTqmeli xelisuflebamde miitanos da, piri-
qiT, maTi ga dawyvetilebebi da nafiqri gagiziaroT.

survili gvaqvs, kvlavac erTad via roT, gavuzia-
roT erTmaneTs tkivilic da sixarulic. amitomac 
gTxovT, mogvweroT, gamoxatoT Tqveni damokidebuleba 
Tqven mierve arCeuli xelisuflebis muSa obisa dmi, im 
proeqtebis mi marT, romelic bo lo periodSi xorciel-
deba duSeTSi. Se ve cdebiT, kvlavac aqtiurad gavaSu-
qoT is sakiTxebi, romlebic gainteresebT. redaqcia 
elis Tqvens werilebsa da gamoxma urebas.

redaqcia

დუშეთის მუნიციპალიტეტის სო-
ფელ პირმისაანთკარში ახალაშენებული 
საბავშვო ბაღი გაიხსნა. პროექტი მუნი-
ციპალური განვითარების ფონდმა განა-
ხორციელა და მისი ღირებულება 1 278 
000 ლარს შეადგენს.

პროექტის ფარგლებში, კეთილმო-
ეწყო ეზო და აშენდა 50 აღსაზრდელზე 
გათვლილი 2-სართულიანი შენობა, რო-
მელიც მუნიციპალიტეტის მერიის და-
ფინანსებით, უკვე აღიჭურვა შესაბამისი 
ინვენტარით. შედეგად, საბავშვო ბაღი 
სრულად აკმაყოფილებს თანამედროვე 
სტანდარტებს. 

6 ნოემბერს ახალი საბავშვო ბაღი 
მცხეთა-მთიანეთის სახელმწიფო რწმუ-
ნებულმა დავით ნოზაძემ, საპარლამე-
ნტო უმრავლესობის წევრმა დიმიტრი 

დუშეთის 30 წარჩინებული მოსწა-
ვლე პორტატული კომპიუტერით და-
ჯილდოვდა.

დაჯილდოების ღონისძიება ქ. დუშე-
თის ილია ზაქაიძის სახელობის კულტუ-
რის სახლში გაიმართა.

წარჩინებულ მოსწავლეებს კომპი-
უტერები მცხეთა-მთიანეთის მხარის 
სახელმწიფო რწმუნებულის მოადგილე 
გოჩა ქავთარაძემ, დუშეთის მუნიციპა-
ლიტეტის მერმა მაცაცო ნარიმანიძემ, 
საკრებულოს თავმჯდომარე კახაბერ ჩი-
ტაურმა და დუშეთის საგანმანათლებლო 

დუშეთის მუნიციპალიტეტში 2 537 
000 ლარზე მეტი ღირებულების 5 კმ-მდე 
გზა კეთილმოეწყო. ამ ეტაპისათვის გზის 
დაგების სამუშაოები დასრულდა პირმი-
საანთკარში, კარიაულთ დასახლებაში, 
თანიაანთკარსა და წითელსოფელში.

სოფელ პირმისაანთკარში შესრულე-
ბული პროექტი მცხეთა-მთიანეთის მხა-
რის სახელმწიფო რწმუნებულმა დავით 
ნოზაძემ, საპარლამენტო უმრავლესობის 
წევრმა დიმიტრი ხუნდაძემ, დუშეთის 
მუნიციპალიტეტის მერმა მანანა ნარი-
მანიძემ და საკრებულოს თავმჯდომარე 
კახაბერ ჩიტაურმა, თვითმმართველობის 
სხვა წარმომადგენლებთან ერთად მოინა-
ხულეს.

გზების სამშენებლო-სარეაბილიტა-
ციო სამუშაოები დაფინანსდა როგორც 
ადგილობრივი ბიუჯეტიდან, ასევე რეგი-
ონებში განსახორციელებელი პროექტე-
ბის ფონდიდან. ჩატარებული სამუშაოე-
ბის შედეგად:

წითელსოფელში ასფალტის საფარი 
დაიგო 1.5 კმ-ზე მეტი სიგრძის გზაზე, 
პროექტის ღირებულება 740 300 ლარს 
აღემატება. 

22 ოქტომბერს გაიმართა დუშეთის 
მუნიციპალიტეტის საკრებულოს მორიგი 
სხდომა, რომელსაც საკრებულოს თავმჯ-
დომარე კახაბერ ჩიტაური უძღვებოდა. 

სხდომაზე საკრებულოს წევრებმა 
ხმათა უმრავლესობით მიიღეს დღის 
წესრიგით გათვალისწინებული შემდეგი 
საკითხები:

1. „დუშეთის მუნიციპალიტეტის 
2024 წლის ბიუჯეტის დამტკიცების 
შესახებ” დუშეთის მუნიციპალიტეტის 
საკრებულოს 2023 წლის 22 დეკემბრის 
N27 დადგენილებაში ცვლილების შეტა-
ნის თაობაზე;

პირმისაანთკარში  პირმისაანთკარში  
ახალი საბავშვო ბაღი გაიხსნაახალი საბავშვო ბაღი გაიხსნა

წარჩინებულ მოსწავლეებს  წარჩინებულ მოსწავლეებს  
პორტატული კომპიუტერები გადაეცათპორტატული კომპიუტერები გადაეცათ

საგზაო ინფრასტრუქტურის საგზაო ინფრასტრუქტურის 
გასაუმჯობესებლადგასაუმჯობესებლად

საკრებულოს სხდომის გადაწყვეტილებითსაკრებულოს სხდომის გადაწყვეტილებით

ხუნდაძემ, დუშეთის მუნიციპალიტეტის 
მერმა მანანა ნარიმანიძემ, საკრებუ-
ლოს თავმჯდომარე კახაბერ ჩიტაურმა 
და პროგრამის ხელმძღვანელმა თამარ 
ქარდავამ თვითმმართველობის სხვა 
წარმომადგენლებთან ერთად მოინა-

ხულეს. მათ ბაღის თანამშრომლებს, 
აღსაზრდელებსა და მშობლებს სააღ-
მზრდელო პროცესის ახალ სივრცეში 
დაწყება მიულოცეს და სამომავლოდ წა-
რმატებები უსურვეს.

აღსანიშნავია, რომ მცხეთა-მთიანე-
თის მხარის მასშტაბით, მგფ-ის მიერ ამ 
ეტაპზე 23 საბავშვო ბაღის მშენებლო-
ბა-რეაბილიტაცია-რეკონსტრუქციის 
სამუშაოები მიმდინარეობს.

1 კმ-მდე ასფალტის საფარი დაიგო 
პირმისაანთკარში, სადაც სამუშაოებზე 
658 500 ლარზე მეტი გაიხარჯა. 

კარიაულთ დასახლებაში 555 400 
ლარზე მეტი ღირებულების პროექტი სამ 
მონაკვეთზე განხორციელდა, ჯამში კე-
თილმოეწყო 1.5-მდე გზა. 

750 მეტრი სიგრძის გზაზე რკინა-ბე-
ტონის საფარი დაიგო თანიანთკარში, სა-
დაც სამუშაოების ღირებულებამ 582 700 
ლარზე მეტი შეადგინა.

ადგილობრივი ხელისუფლების წა-
რმომადგენლების განცხადებით, საგზაო 
ინფრასტრუქტურის კეთილმოწყობის 
მიზნით, პროექტები მომავალშიც ინტენ-
სიურად განხორციელდება.

2. დუშეთის მუნიციპალიტეტის დუ-
შეთის ადმინისტრაციული ერთეულის – 
ქალაქ დუშეთში მდებარე უსახელო ქუ-
ჩის სახელდების შესახებ; 

3. დუშეთის მუნიციპალიტეტის ბა-
ზალეთის ადმინისტრაციული ერთეუ-
ლის სოფელ ვარსიმაანში მდებარე მე-
ხუთე, მეორე ქუჩებისათვის და მეორე 
ქუჩის I ჩიხისათვის აფხაზეთის ომში 
დაღუპული დავით ვარსიმაშვილის სახე-
ლის მინიჭების შესახებ; 

4. დუშეთის მუნიციპალიტეტის ბა-
ზალეთის ადმინისტრაციული ერთეუ-
ლის სოფელ ვარსიმაანში პირველ ქუჩას 

და სოფელ ვარსიმაანის ადმინისტრაცი-
ულ საზღვარში მდებარე ქეთევან წამე-
ბულის ქუჩის ნაწილისათვის აფხაზეთის 
ომში დაღუპული ზურაბ ვარსიმაშვილის 
სახელის მინიჭების შესახებ;

5. ქალაქ დუშეთში მდებარე ობსე-
რვატორიის წინ არსებულ გიორგი სა-
აკაძის ქუჩის ნაწილისთვის (თეატრის 
ქუჩასა და მე-10 ქუჩას შორის არსებული 
მონაკვეთი) ობსერვატორიის სახელის 
მინიჭების შესახებ;

6. დუშეთის მუნიციპალიტეტის ჭო-
პორტის ადმინისტრაციული ერთეულის 
სოფელ წითელსოფელში მდებარე უსა-
ხელო ქუჩის სახელდების შესახებ;

7. დუშეთის მუნიციპალიტეტის ბა-

ზალეთის ადმინისტრაციული ერთეუ-
ლის სოფელ ბაზალეთში მდებარე მე-16 
ქუჩის გაგრძელების შესახებ; 

8. დუშეთის მუნიციპალიტეტის დუ-
შეთის ადმინისტრაციული ერთეულის – 
ქალაქ დუშეთში მდებარე უსახელო ქუ-
ჩის სახელდების შესახებ; 

9. დუშეთის მუნიციპალიტეტის ბა-
ზალეთის ადმინისტრაციული ერთეუ-
ლის სოფელ ჩანადირთკარში მდებარე 
უსახელო ქუჩის სახელდების შესახებ;

დამატებითი საკითხი:
10. დუშეთის მუნიციპალიტეტის  

მერის 2024 წლის 18 ოქტომბრის 
#ბ132.1322429217 ბრძანებით მიღე-
ბული გადაწყვეტილების შეთანხმების 
შესახებ.

რესურსცენტრის ხელმძღვანელმა და-
ვით ოსეფაშვილმა გადასცეს.

განათლებისა და მეცნიერების სა-
მინისტროს საჩუქარს, პროექტ „ჩემი 
პირველი კომპიუტერის” ფარგლებში, ის 
მოსწავლეები იღებენ, რომლებმაც სა-
ბაზისო საფეხური წარჩინებით დაამთა-
ვრეს. 

აღნიშნული პროექტი უკვე რამდე-
ნიმე წელია ხორციელდება და მიზნად 
მოსწავლეთა მოტივაციის გაზრდასა და 
ცოდნის ამაღლებას ისახავს.

4 duSeTis macne 14 noemberi, 2024 weli

ვიცოდი, აუცილებლად 
იქნებოდა აღდგომა

აი, ახლა ამ მოთხრობის წერასაც ძია საშა 
მაბედვინებს, იგი სულეთის ქვეყნიდან გამო-
მყურებს და თითქოს მაქეზებს:

- დაწერე! დაწერე!
მანამდე კი, სანამ ძია საშა გახდებოდა 

ჩემთვის, ბატონი საშა იყო, ყველასათვის 
მკაცრი და წესრიგის მოყვარე ბატონი საშა, 
რუსთაველის პროსპექტზე მდებარე, შოთა 
რუსთაველის სახელობის სახელმწიფო თეატ-
რალური ინსტიტუტის სასწავლო ნაწილის გა-
მგე, რომელმაც სულ ზეპირად იცოდა, რომელ 
ჯგუფში რამდენი სტუდენტი ვიყავით და ვინ 
როდის, რამდენი წუთით დავაგვიანეთ ამა თუ 
იმ ლექციაზე. დაირეკებოდა თუ არა ლექცი-
ის დაწყების ზარი, ბატონი საშა შემოივლიდა 
ინსტიტუტს, ყველა აუდიტორიის კარს შეა-
ღებდა, კარში გაჩერდებოდა და დაითვლიდა: 
ერთი, ორი, სამი... სად არის მეშვიდე? სად 
არის მერვე? და ა.შ., იმის მიხედვით, რამდე-
ნი სტუდენტი ვაკლდით ლექციას. მე რაკი 
მთიდან ვიყავი ჩამოსული, მეცხვარეს მეძახ-
და. ხშირად მაგვიანდებოდა, განსაკუთრებით 
პირველ ლექციაზე და ბევრჯერ მიმისწრია 
იმ დროს, როცა ჩემი მისამართით ხმამაღლა 
ყვიროდა ბატონი საშა:

- სად არის მერვე? მე თქვენ გეკითხებით, 
სად არის მეცხვარე?

- მოვა, პატივცემულო, ხომ იცით, შორს 
ცხოვრობს, - იმხანად ნათესავთან ვცხოვრობ-
დი ლოტკინის გორაზე.

- აგე, აგე, მოვიდა, - ეუბნებოდნენ ჩემი 
თანაკურსელები და მეც დანაშაულში დაჭერი-
ლი, თავჩაღუნული ვჩერდებოდი კართან.

- რატომ აგვიანებ, ჰა! - მერამდენედ მი-
ყვიროდა ბატონი საშა.

- ავტობუსს დააგვიანდა, ბატონო საშა და 
მეც ვეღარ მოვედი დროზე.

- ავტობუსი არ ვიცი მე, ავტობუსი არ 
სწავლობს ამ ინსტიტუტში და რა ჩემი საქმეა, 
სად დააგვიანდა, შენ რატომ აგვიანებ, შენ, შე 
მეცხვარე შენა, რას მოეთრეოდი მთიდან, თუ 
ინსტიტუტში დროზე მოსვლა არ შეგიძლია, 
ყოფილიყავი ცხვარში.

- მაპატიეთ, პატივცემულო, მეტს აღარ 
დავაგვიანებ.

- დააგვიანებ და დაემშვიდობე, მოგიხსნი 
სტიპენდიას! - მემუქრებოდა ბატონი საშა. 
მაშინ სტუდენტისათვის სტიპენდია, განსა-
კუთრებით რაიონებიდან ჩამოსულთათვის, 
ყოფნა-არყოფნის ტოლფასი იყო და ყველა 
ვცდილობდით, როგორმე არ დაგვეგვიანა, 
რომ ბატონ საშას თავისი მუქარა მართლა არ 
შეესრულებინა. მახსოვს, ერთხელ ერთ ქუთა-
ისელს როგორ დაემუქრა:

- ქუთეისი, მოგიხსნი სტიპენდიას!
- არ მაქვს, პატივცემულო! - ნიშნისმოგე-

ბით და ღიმილით შეეპასუხა ქუთაისელი.

- დაგინიშნავ და მოგიხსნი! - თავისი პრი-
ნციპიდან არ გადაუხვია ბატონმა საშამ და 
რაც შეჰპირდა, მართლა შეასრულა.

ქუთაისელმა ბატონი საშასათვის სამა-
გიეროს გადახდა მოინდომა და თავისი თანა-
კურსელი აიყოლია. ბუტაფორიული საამქრო-
დან თავისი სპექტაკლისათვის გამზადებული 
კუბო, სასახლეს რომ ეძახიან (ზოგისთვის მა-
რთლა რომ სასახლეა და ზოგისთვის მართლა 
კუბო) თავიანთ აუდიტორიაში შეიტანეს, შიგ 
ქუთაისელი სტუდენტი ჩაწვა, გულზე ხელები 
დაიკრიფა და ასე დაელოდნენ ლექციის და-
წყებას. დაირეკა ზარი, იმათ აუდიტორიის 
კარი ჩვეულებისამებრ შეაღო ბატონმა საშამ, 
დაითვალა სტუდენტები და იკითხა:

გოდერძი ჩოხელი ღვთის ბილიკებს შემდგარი შემოქმედი იყო...
რატომ? იმიტომ, რომ ათას სევდას შორის ადამიანად ყოფნის 

სევდა იცნო...
იმიტომ, რომ გუდამაყრის ღვთაებრივი სამყაროდან სულში ჩა-

მოგვისახლა სიკეთის ანგელოზები...
და ახლა, როცა ოქროსფერი ფოთოლცვენა ჩამოდგა გუდამაყ-

რის ხეობაში, 
გოდერძი ჩოხელი 70 წლისა „მოიყარა”.
მერე რა, თუ ხანმოკლე იყო მისი ხილული სამზეო?!
იქაც თავის მიწა-წყალზე მლოცველი იქნება.
ბრალი იმისი, ვისი მოსვლა-წასვლითაც იგივე დარჩა წუთისო-

ფელი, თორემ...
გოდერძისნაირი კაცები თავად ქმნიან სამზეოს... 

- სადაა, ქუთეისი?
- მოკვდა, პატივცემულო! - ტირილი მო-

რთეს ქუთეისის თანაკურსელებმა.
ბატონი საშა შეცბა:
- როდის?! როგორ?! რა დემართა?! - კი-

თხულობდა შეშფოთებული.
- ლაღიძის წყლის დასალევად იყო შესვე-

ნებაზე გადასული, რუსთაველის პროსპექტი 
გადმოირბინა და მანქანამ დაარტყა. იქვე და-
ლია სული და ეს-ესაა ჩავასვენეთ - ფარდის 
უკან სასახლში ჩასვენებული ქუთეისი აჩვენეს 
სტუდენტებმა და ერთხანს ტირილი შეწყვი-
ტეს; ყველას აინტერესებდა შემდეგი სცენა. 
ბატონი საშა თავზე დაადგა ქუთეისს და ეჭვით 
მიმოიხედა. მერე დაბალ ხმაზე წამოიწყო:

- ქუთეისი!
ქუთეისი წევს, არ ინძრევა, არც სუნთქა-

ვს, გულზე ხელები აქვს დაკრეფილი.
- ქუთეისი, ადექი ზეზე! - ცოტა ხმას აუ-

წია ბატონმა საშამ. ქუთეისმა უფრო შეიკრა 
სუნთქვა.

- ქუთეისი ადექი ზეზე! - ქუთეისი არ ინ-
ძრევა.

- ქუთეისი, ადექი თორემ ისევ დაგინიშნავ 
და ისევ მოგიხსნი სტიპენდიას.

ქუთეისი არ ჩუჩუნებს.
ბატონმა საშამ ჩაიმუხლა, სასახლეში 

მწოლიარეს გულზე ყური დაადო, ჯერ თავზე-
წამომდგარ სტუდენტებს ახედა, მეტე ქუთე-
ისს ყურში უჩურჩულა:

- ადექი, შე ღვთის უბედურო, თორემ ემა-
ნდ მართლა არ გაიგუდო და მერე მე კი არა, 
ღმერთიც ვეღარ დაგინიშნავს სტიპენდიას.

„მკვდარი” სასწრაფოდ წამოხტა ფეხზე.
ბატონი საშა მშვიდად გავიდა აუდიტორი-

იდან. იგი ჩია ტანის კაცი იყო, ასაკი არ ეტყო-
ბოდა, მე მგონი, თეატრალური ინსტიტუტის 
დაარსების დღიდან აქ იყო და მთელი ამ ხნის 
მანძილზე რუსთაველის პროსპექტზე მოსე-
ირნე ხალხი ხშირად გაკვირვებულნი უყურებ-
დნენ, სასტუმრო „თბილისის” ქვეშ მდებარე 
სახინკლედან როგორ ფაცხაფუცხით მიჰყა-
ვდა ქუჩაზე გოლიათები: ხან ბატონი დოდო 
აბაშიძე, ხან ზურა ქაფიანიძე და რა ვიცი, სა-
ვსე იყო გოლიათებით ინსტიტუტი. ვინც არ 
იცოდა, ვინ იყო ბატონი საშა, გაკვირვებული 
იყო ამ სანახაობით, ვერაფერი გაეგოთ, რა-
ტომ ეშინოდათ ამ გოლიათებს ასეთი ჩია ტა-
ნის კაცისა, მაგრამ ათეული წლების მანძილზე 
მეორდებოდა ასეთი სცენები და ბევრმა უკვე 
იცოდა, რაც ხდებოდა.

ერთხელ, ის-ის იყო გავცდი ოპერის შენო-
ბას, რომ ჩემი თანაკურსელი, კარგად მოსუ-
ლი, თეძოებიანი გოგო წამომეწია, შეშინებულ-
მა ხელკავი გამომდო და წამჩურჩულა: ჩქარა, 
ზარი უკვე დაირეკა, საშა მოგვდევს უკან.

ფეხს ავუჩქარეთ.
უკნიდან გვესმის ბატონი საშას კომენტა-

რები:
- მეცხვარე, ისევ დააგვიანე, არა?
- არ მიიხედო, ვითომ ვერ ვხედავთ, - წა-

მჩურჩულა გოგომ.
- ვითომ არ ესმით. ეს კიდე, ნახე, ნახე, 

როგორ მიაქანავებს! - გვეწევა ბატონი საშა. 
ჩემი თანაკურსელი აღშფოთებული სახით მი-
უბრუნდა და წინ გაუჩერდა.

- ჩანთას, გოგო, ჩანთას, - დაუყვავა ბატო-
ნმა საშამ და მერე სამივემ ერთად ავუჩქარეთ 
ნაბიჯს.

იმ დღეს გადავრჩი, რომ სტიპენდია არ 
მომიხსნა, მაგრამ ერთი კვირის მერე, ისევ 
ოპერის თეატრთან მომესმა ჩვენი ინსტიტუ-
ტიდან ზარის ხმა.

- მეცხვარე, ისევ არ იშლი დაგვიანებას, 
არა?! - უკნიდან ბატონი საშას ხმა გავიგონე.

მივიხედე. მართლა ისაა. რა ვიცი, ამ 
ბოლო დროს თვითონ რატომ აგვიანებს. 
ეტყობა, ავადაა და მაინც დადის სამსახურში, 

თავს არ უტყდება. ელდანაცემი გავიქეცი ინ-
სტიტუტისაკენ. ძირს არ ვიხედები, მეშინია, 
არ დამეწიოს და აუდიტორიაში მინდა დავ-
ხვდე შემოწმების დროს. ის-ის იყო, მივაღწიე 
ინსტიტუტის შესასვლელს, რომ უცებ ასფა-
ლტი ჩაინგრა და მიწაში ჩავვარდი. ეტყობა, 
ამ ადგილას გამდინარე წყლებია და რუსთა-
ველის თეატრის შენობაც, რომელიც ჩვენს ინ-
სტიტუტს ეკვრის, იმან დააზიანა. ცოტა ხნით 
გონება დავკარგე, მერე ბატონი საშას ხმა შე-
მომესმა:

- მეცხვარეე!
ავიხედე: ქვევრის პირივით პირმორღვე-

ულ ასფალტს ზემოთ ბატონი საშა ჩამომჩე-
რებია:

- რა გინდა მანდ?! მიწის ზემოთ არ გეყო 
გაცდენები და ახლა მიწაშიც მემალები, არა?! 
ამოდი ზემოთ! ამოდი ჩქარა!

მე წამოვიწიე, მაგრამ ღონე არ მყოფნის, 
ისე ვარ გაოგნებული.

- არ ამოდიხარ, ხომ? დამაცა, მოგიხსნი 
სტიპენდიას და იჯექი მანდ მეორედ მოსვ-
ლამდე, აღდგომას დაელოდე. მე შენ გიჩვენებ, 
როგორ უნდა სტიპენდიის მოხსნა! - ორმოში 
მესმოდა ბატონი საშას მუქარა, რომელიც 
უკვე ინსტიტუტში შევიდა.

ვიჯექი ბნელ ორმოში და ვფიქრობდი, ეს 
რა იყო?!

რა დამემართა?!
ან ეს ორმო საიდან გაჩნდა, მაინცდამაი-

ნც ახლა... ბედი არა მაქვს და ეგ არის... ახლა 
კი მართლა მომიხსნის სტიპენდიას და რა მე-
შველება. სახლიდან ვინ რას გამომიგზავნის, 
თვითონაც უჭირთ. რას ავიტეხე ეს კინო და 
თეატრალური ინსტიტუტი, ვყოფილიყავი მა-
რთლა მეცხვარე. ყველაფერი იმის ბრალია, 
ვინც პირველად კინო მოიტანა გუდამაყარში. 
მაშინ მესამე კლასში ვიყავი, მთელ ხეობაში 
გავარდა ხმა, კინო მოიტანეს, ამ საღამოს უჩ-
ვენებენო, აუარება ხალხი შეგროვდა სკოლის 
შენობასთან, რომლის ერთ კედელზეც თეთრ 
ზეწრებს კიდებდნენ ეკრანის სანაცვლოდ. და-
ღამებას ელოდებოდნენ, სიბნელეში უფრო კა-
რგად გამოჩნდებაო. ერთმა ჩვენებურმა კაცმა 
შეგვაშინა, კინოს კი ნახავთ, მაგრამ თავიდან 
ფრთხილად თუ არ იყავით, კინოს ისეთი მჭახე 
ხმა აქვს, შეიძლება ყურის ბარაბნები დაგიხე-
თქოთ და დაყრუვდეთ.

ჩვენ შევშინდით.
- ნუ გეშინიათ, მე წინ დავდგები, ყურებ-

ში თითებს გავიკეთებ და თქვენც გაიკეთეთ, 
მერე მომენტს შევურჩევ, როცა დაბალ ხმაზე 
ილაპარაკებენ, ნელ-ნელა გამოვწევ თითებს 
და თქვენც ასე ქენით, ნელ-ნელა შეეჩვიეთ.

ყველამ თითები გავიკეთეთ ყურებში.
ჩამობნელდა.
დაიწყო კინო.
დაიწყო, მაგრამ რა დაიწყო, კინაღამ გა-

დავირიე ამ არაჩველებრივი სანახაობით. 
ვხედავ, ჩვეულებრივად დადიან იმ უჩვეულო 
მეორე სამყაროში ადამიანები, ლაპარაკობენ... 
მივიხედ-მოვიხედე, ყველას გამოღებული აქვს 
ყურებიდან თითები და გულიანად იცინიან. 
მეც მინდა მოვისმინო, რას ლაპარაკობენ კი-
ნოში, მაგრამ დაყრუებისა მეშინია. მერე ჩემ-
თვის გადავწყვიტე, მოდი, რაც იქნება, იქნება, 
ჯანდაბას, ერთი ყურით დავყრუვდები, ოღო-
ნდ მოვისმინო, რას ლაპარაკობენ, რაზე იცი-
ნის ეს ხალხი, მაგრამ კარგა ხანს იმაზე ვიჭოჭ-
მანე, რომელი ყური გამეწირა, მარჯვენა თუ 
მარცხენა. ბებიაჩემის ნათქვამი გამახსენდა: 
კაცს რასაც მარცხენა ყურში ეშმაკი ჩასძა-
ხებს, მიდი, ასე-ასე გააკეთე, ასე-ასე ქენიო, 
მარჯვენაში კეთილი ანგელოზი ელაპარაკება 
და ჭკვაზე არიგებს. რაკი ასეა, მარცხენა ყუ-
რიდან გამოვწიე თითი და ეკრანიდან ძახილი 
გავიგონე: გოდერძი! გოდერძი, შვილო!

ვაი!

მიცნო!
მე მეძახის! - გამიკვირდა მე, რა ვიცოდი, 

რომ ჯარისკაცის მამა თავის შვილს ეძახოდა. 
იმ დღიდან მოვიწამლე კინოთი და სხვა საქმეა, 
რა გადამხდა და როგორ ჩავაბარე ინსტიტუ-
ტში, როგორ დავწერე კინოს გარჩევის ნაც-
ვლად ლექსი, რაკი რუსული არ ვიცოდი და 
გამოცდაზე რუსული ფილმი გვაჩვენეს. ვერა-
ფერი ვერ გავიგე და შემრცხვა, ცარიელ ფურ-
ცლებს ხომ არ ჩავაბარებდი, ლექსი დავწერე: 
ირემზე, რომელიც ბარად ჩამოვიდა და დაჭ-
რეს, არწივზე და მგონი კიდევ შვლის ნუკრიც 
შევურიე შიგ - ყველა ამათგანში კი ჩემს თავს 
ვგულისხმობდი.

სწორედ ამ ლექსმა გადაწყვიტა ჩემი ბედი.
გამიყვანეს მეორე გამოცდაზე. მოდიოდ-

ნენ ჩემს სანახავად: მთიდან ვიღაც პატარა 
ვაჟა-ფშაველა ჩამოსულა და კინოფილმების 
გარჩევას გამოცდაზე ლექსადა სწერსო. ერთი 
დარბაისელი კაცი შემოვიდა, გამომკითხა, 
ვინა ვარ და საიდანა ვარ. მოვუყევი, რატომ 
მიყვარს კინო. მერე იმ კაცმა მხარზე ხელი და-
მადო და მითხრა: შვილო, მიგიღებთ, ოღონდ 
ჩემი თხოვნა იქნება, თბილისმა არ გაგაფუ-
ჭოს!

წავიდა ის კაცი. მერეღა გავიგე, რომ ინ-
სტიტუტის მაშინდელი რექტორი იყო. აი ახლა, 
ინსტიტუტის წინ ფეხქვეშ ასფალტი ჩამენგრა, 
ვზივარ იმ ორმოში და თან იმ კაცის ხმა მეს-
მის, თან საშას მუქარა, რომ მომიხსნის სტიპე-
ნდიას.

რა ვქნა, ჰა?
ამოვფოფხდი მაღლა და დარდიანი შევე-

დი ინსტიტუტში.
მერეც დარდიანი დავდიოდი, ვიცოდი, შე-

მისრულებდა ბატონი საშა დანაპირებს.
დადგა სტიპენდიების გაცემის დღე.
მე, რა თქმა უნდა, სალაროსთან არ მი-

ვსულვარ, მაგრამ ჩემმა თანაკურსელმა მი-
თხრა, მოლარე გეძახისო. გულში იმედი ჩამე-
სახა. ორმოცი მანეთი მქონდა, რაკი ოთხები 
მეწერა საგამოცდო მატრიკულში. ხუთოსნებს 
ორმოცდაათ მანეთს აძელვდნენ. ახმეტელის 
სახელობის სტიპენდიანტებს - სამოცს, მარ-
ჯანიშვილისას - ოთხმოცს, ხოლო ლენინურ 
სტიპენდიანტებს - ას მანეთს.

- ჩოხელო, რატომ არ იღებს სტიპენდიას, 
ჰა? - გამიღიმა მოლარემ.

- აღარა მაქვს, მომიხსნა ბატონმა საშამ.
- მოგიხსნა კი არა, მოგიმატა, აჰა - მომა-

წოდა ფული მოლარემ.
დავითვალე და ასი მანეთია. სამოცს უკან 

ვუბრუნებ, შეგეშალათ-მეთქი.
- არაფერიც არ შემეშალა, ბატონმა საშამ 

ლენინური სტიპენდია დაგინიშნაო - ისევ გამი-
ღიმა მოლარემ.

წამოვედი გახარებული. რესტორან „თბი-
ლისში” მაშინ კაცი ათი მანეთი ჯდებოდა.

მერე გავიგე, როცა ბატონმა საშამ ჩემზე 
ითხოვა ლენინური სტიპენდია დავუნიშნოთო, 
პროფესორ-მასწავლებლებს გაკვირვებით 
უკითხავთ, კი მაგრამ რა დამსახურებისთვი-
სო?!

- ამ ხნის კაცი ვარ და ჯერ არ მინახავს, 
რომ ამოდენა თბილისში, ამდენი ხალხი რომ 
მიდი-მოდის, ვინმეს ფეხქვეშ მიწა ჩანგრეოდეს 
და მიწაშე ჩავარდნილიყოს. მაინცდამაინც მაგ 
საწყალ მთის ბიჭს ჩაენგრა ფეხქვეშ მიწა და 
ვინ იცის, რა შიში ჭამა. ეს ჩემი პირადი თხო-
ვნაა თქვენდამი, რომ დავუნიშნოთ ლენინური 
სტიპენდია, - ასე უთხოვია მათთვის ბატონ სა-
შას, ახლა უკვე ჩემს ძია საშას. კომკავშირის 
„ცეკელებისაგანაც” ძია საშამ დამიხსნა. რაკი 
ლენინური სტიპენდიანტი ვიყავი, უნდოდათ 
დავალებები მოეცათ და ინსტიტუტში მომად-
გნენ წასაყვანად.

- ვერ გამოვუშვებ! - მკაცრად განუცხადა 
ძია საშამ.

- რატომ?! - გაუკვირდათ იმათ.
-რეპეტიციები აქვს, როლს თამაშობს.
- რა როლს? - დაინტერესდნენ.
- მეცხვარის როლს! - არ დაიბნა ძია საშა.
- რა პიესაა?
- აღდგომა! - ეს სიტყვა რატომღაც დამარ-

ცვლით უთხრა ძია საშამ.
ისინი ნაწყენი სახეებით წავიდნენ.
ძია საშაც წავიდა ამ ქვეყნიდან - და ახლა, 

როცა ძალიან მომენატრება, სულეთის ქვე-
ყნისაკენ მივაპყრობ ხოლმე გულისყურს და 
მაშინ, თითქოს ცხადში, ისე ვხედავ ძია საშას: 
თან მიღიმის, თან თითს მიქნევს და რაღაცას 
მეძახის მკაცრი ტონით იქიდან. ალბათ მაიმე-
დებს - ყოჩაღად იყავი, ჩემო მეცხვარე ბიჭო, 
არ ჩაუმუხლო წუთისოფელს!

- და მისი შემხედვარე, მეც იმწუთას ვმხნე-
ვდები, აღარ მეშინია, რომ კიდევ ჩამენგრევა 
ფეხქვეშ მიწა; ვიცი, თუ ასე მოხდა, ჩემი ძია 
საშა იმდენს შესძლებს, იქიდანაც მოახერხებს 
და მისი სულის ნათელი დამეხმარება აქ, თა-
ნაც მჯერა მთელი სულით და გულით, მთელი 
ჩემი არსებით მჯერა იქნება, იქნება, აუცი-
ლებლად კიდევ იქნება აღდგომა.

ქალაქ დუშეთში მდებარე ობსერვატორიის წინ არსებულ გიორგი სააკაძის ქუჩის 
ნაწილისთვის (თეატრის ქუჩასა და მე-10 ქუჩას შორის არსებული მონაკვეთი)  

ობსერვატორიის სახელის მინიჭების შესახებ

 „ადგილობრივი თვითმმართველობის კოდექსი” საქართველოს ორგანული კანონის 
61-ე მუხლის პირველი და მე-2 პუნქტების, 24-ე მუხლის პირველი პუნქტის „ა.ე” ქვე-
პუნქტის და „გეოგრაფიული ობიექტების სახელდების შესახებ” საქართველოს კანონის 
მე-8 მუხლის თანახმად, დუშეთის მუნიციპალიტეტის საკრებულომ 

გ ა დ ა წ ყ ვ ი ტ ა:

1. ქ.დუშეთში, ობსერვატორიის წინ არსებულ გიორგი სააკაძის ქუჩის ნაწილს (თეა-
ტრის ქუჩასა და მე-10 ქუჩას შორის არსებული მონაკვეთი) მიენიჭოს ობსერვატორიის 
სახელი თანდართული რუკის შესაბამისად. 

2. დუშეთის მუნიციპალიტეტის მერიამ ოთხი თვის ვადაში უზრუნველყოს ამ განკა-
რგულების შესასრულებლად საჭირო ღონისძიებების გატარება. 

3. განკარგულება გადაეგზავნოს დუშეთის მუნიციპალიტეტის მერიას, სსიპ – სა-
ჯარო რეესტრის ეროვნულ სააგენტოს, სსიპ – სახელმწიფო სერვისების განვითარების 
სააგენტოს, შინაგან საქმეთა სამინისტროს, საქართველოს ცენტრალურ საარჩევნო კო-
მისიას. 

4. განკარგულება გადაიგზავნოს საქართველოს საკანონმდებლო მაცნეში და გა-
მოქვეყნდეს მიღებიდან 10 დღის ვადაში. 

5. განკარგულება ძალაში შედის გამოქვეყნებისთანავე. 

6. განკარგულება შეიძლება გასაჩივრდეს გამოქვეყნებიდან ერთი თვის ვადაში, 
კანონით დადგენილი წესით, მცხეთის რაიონული სასამართლოს ადმინისტრაციულ 
საქმეთა კოლეგიაში (მისამართი: ქ. მცხეთა, სამხედროს ქუჩა №17).

საკრებულოს თავმჯდომარე     კახაბერ ჩიტაური

დუშეთის მუნიციპალიტეტის დუშეთის ადმინისტრაციული ერთეულის –  
ქალაქ დუშეთში მდებარე უსახელო ქუჩის სახელდების შესახებ

 „ადგილობრივი თვითმმართველობის კოდექსი” საქართველოს ორგანული კანონის 
61-ე მუხლის პირველი და მე-2 პუნქტების, 24-ე მუხლის პირველი პუნქტის „ა.ე” ქვე-
პუნქტის და „გეოგრაფიული ობიექტების სახელდების შესახებ” საქართველოს კანონის 
მე-8 მუხლის თანახმად, დუშეთის მუნიციპალიტეტის საკრებულომ 

გ ა დ ა წ ყ ვ ი ტ ა:

1. დუშეთის მუნიციპალიტეტის დუშეთის ადმინისტრაციული ერთეულის – ქა-
ლაქ დუშეთში მდებარე უსახელო ქუჩას მიენიჭოს მე-14 ქუჩის სახელი თანდართული 
რუკის შესაბამისად.

2. დუშეთის მუნიციპალიტეტის მერიამ ოთხი თვის ვადაში უზრუნველყოს ამ განკა-
რგულების შესასრულებლად საჭირო ღონისძიებების გატარება.

3. განკარგულება გადაეგზავნოს დუშეთის მუნიციპალიტეტის მერიას, სსიპ – სა-
ჯარო რეესტრის ეროვნულ სააგენტოს, სსიპ – სახელმწიფო სერვისების განვითარების 
სააგენტოს, შინაგან საქმეთა სამინისტროს, საქართველოს ცენტრალურ საარჩევნო კო-
მისიას. 

4. განკარგულება გადაიგზავნოს საქართველოს საკანონმდებლო მაცნეში და გა-
მოქვეყნდეს მიღებიდან 10 დღის ვადაში. 

5. განკარგულება ძალაში შედის გამოქვეყნებისთანავე. 

6. განკარგულება შეიძლება გასაჩივრდეს გამოქვეყნებიდან ერთი თვის ვადაში, 
კანონით დადგენილი წესით, მცხეთის რაიონული სასამართლოს ადმინისტრაციულ 
საქმეთა კოლეგიაში (მისამართი: ქ. მცხეთა, სამხედროს ქუჩა №17).

საკრებულოს თავმჯდომარე     კახაბერ ჩიტაური

 დუშეთის მუნიციპალიტეტის საკრებულოს 

 განკარგულება N76

2024 წლის 22 ოქტომბერი

ქ. დუშეთი 

 

დუშეთის მუნიციპალიტეტის ბაზალეთის ადმინისტრაციული ერთეულის  
სოფელ ჩანადირთკარში მდებარე უსახელო ქუჩის სახელდების შესახებ

„ადგილობრივი თვითმმართველობის კოდექსი” საქართველოს ორგანული კანონის 
61-ე მუხლის პირველი და მე-2 პუნქტის, 24-ე მუხლის პირველი პუნქტის „ა.ე.” ქვეპუნ-
ქტის და „გეოგრაფიული ობიექტების სახელდების შესახებ” საქართველოს კანონის 
მე-8 მუხლის თანახმად, დუშეთის მუნიციპალიტეტის საკრებულომ 

გ ა დ ა წ ყ ვ ი ტ ა:

1. დუშეთის მუნიციპალიტეტის ბაზალეთის ადმინისტრაციული ერთეულის სო-
ფელ ჩანადირთკარში მდებარე უსახელო ქუჩას მიენიჭოს 34-ე ქუჩის სახელი თანდა-
რთული რუკის შესაბამისად.

2. დუშეთის მუნიციპალიტეტის მერიამ ოთხი თვის ვადაში უზრუნველყოს ამ გა-
ნკარგულების შესასრულებლად საჭირო ღონისძიებების გატარება.

3. განკარგულება გადაეგზავნოს დუშეთის მუნიციპალიტეტის მერიას, სსიპ სა-
ჯარო რეესტრის ეროვნულ სააგენტოს, სსიპ სახელმწიფო სერვისების განვითარების 
სააგენტოს, შინაგან საქმეთა სამინისტროს, საქართველოს ცენტრალურ საარჩევნო კო-
მისიას. 

4. განკარგულება გადაიგზავნოს საქართველოს საკანონმდებლო მაცნეში და გა-
მოქვეყნდეს მიღებიდან 10 დღის ვადაში.

5. განკარგულება ძალაში შედის გამოქვეყნებისთანავე.

6. განკარგულება შეიძლება გასაჩივრდეს გამოქვეყნებიდან ერთი თვის ვადა-
ში კანონით დადგენილი წესით მცხეთის რაიონული სასამართლოს ადმინისტრაციულ 
საქმეთა კოლეგიაში (მისამართი: ქ.მცხეთა, სამხედროს ქუჩა N 17).

საკრებულოს თავმჯდომარე     კახაბერ ჩიტაური

 დუშეთის მუნიციპალიტეტის საკრებულოს 

 განკარგულება N73

2024 წლის 22 ოქტომბერი

ქ. დუშეთი 

 

დუშეთის მუნიციპალიტეტის ჭოპორტის ადმინისტრაციული ერთეულის 
 სოფელ წითელსოფელში მდებარე უსახელო ქუჩის სახელდების შესახებ

,,ადგილობრივი თვითმმართველობის კოდექსი” საქართველოს ორგანული კანონის 
61-ე მუხლის პირველი და მე-2 პუნქტის, 24-ე მუხლის პირველი პუნქტის „ა.ე.” ქვეპუნ-
ქტის და „გეოგრაფიული ობიექტების სახელდების შესახებ” საქართველოს კანონის 
მე-8 მუხლის თანახმად, დუშეთის მუნიციპალიტეტის საკრებულომ 

გ ა დ ა წ ყ ვ ი ტ ა:

1. დუშეთის მუნიციპალიტეტის ჭოპორტის ადმინისტრაციული ერთეულის სო-
ფელ წითელსოფელში მდებარე უსახლო ქუჩას მიენიჭოს მე-13 ქუჩის სახელი თანდა-
რთული რუკის შესაბამისად.

2. დუშეთის მუნიციპალიტეტის მერიამ ოთხი თვის ვადაში უზრუნველყოს ამ გა-
ნკარგულების შესასრულებლად საჭირო ღონისძიებების გატარება.

3. განკარგულება გადაეგზავნოს დუშეთის მუნიციპალიტეტის მერიას, სსიპ სა-
ჯარო რეესტრის ეროვნულ სააგენტოს, სსიპ სახელმწიფო სერვისების განვითარების 
სააგენტოს, შინაგან საქმეთა სამინისტროს, საქართველოს ცენტრალურ საარჩევნო კო-
მისიას. 

4. განკარგულება გადაიგზავნოს საქართველოს საკანონმდებლო მაცნეში და გა-
მოქვეყნდეს მიღებიდან 10 დღის ვადაში.

5. განკარგულება ძალაში შედის გამოქვეყნებისთანავე.

6. განკარგულება შეიძლება გასაჩივრდეს გამოქვეყნებიდან ერთი თვის ვადა-
ში კანონით დადგენილი წესით მცხეთის რაიონული სასამართლოს ადმინისტრაციულ 
საქმეთა კოლეგიაში (მისამართი: ქ.მცხეთა, სამხედროს ქუჩა N 17).

საკრებულოს თავმჯდომარე     კახაბერ ჩიტაური



6 duSeTis macne 14 noemberi, 2024 weli

ჩემის კაცობის გვირგვინო,
ჩემო სამშობლო მხარეო!
შენგან ნაშობი ოცნება
გულს ლახვრად გავიყარეო.
არ მიმეფარო თვალთაგან,
დამიცევ, დამიფარეო.
ბევრი ვაება ვიხილე,
ბევრი დღე ვნახე მწარეო.
მზის სხივებივით ბრწყინავენ,
რაც მე ცრემლები ვღვარეო.
ის მოიგონე მაინცა,
ბეჩავო არემარეო!
ჩემს ცრემლს უბეში ინახავ,
განა, სამშობლოს მთვარეო?!
არ მიღალატო, ოცნებავ,
მნახოდი მალიმალეო.
კი არ მიმუხთლო, შემომწყრე,
იარო გარე-გარეო.
თუ ამას იზამ, წინა დღით
საფლავი გამითხარეო.
მოვკვდე, კაცთ ხელი არ მინდა,
ოცნებავ, დაგიბარეო:
მარტო შენ მნახე, გულზედაც
მიწა შენ მომაყარეო.

ვაჟა-ფშაველა

“ოჰ, როგორ მენანება, რომ არ იყო 
იგი თამარის ხანაში, მაშინ ხომ სხივებით 
შემოსავდა თავის სტრიქონებს”, - ასე ახ-
სენებდა მას გიორგი ლეონიძე.

პლატონ იოსელიანი - ისტორიკოსი, 
ლიტერატორი, მწიგნობარი, საზოგადო 
მოღვაწე...

27 ნოემბერს დაიბადა და 27 ნოემ-
ბერს გარდაიცვალა (1809 – 1875 წწ ). 
დაკრძალულია მწერალთა და საზოგადო 
მოღვაწეთა დიდუბის პანთეონში.

მისი სახელი სამუდამოდ დაუკავ-
შირდა დუშეთს, სადაც იგი დიდი ხნის 
განმავლობაში ცხოვრობდა.

ცნობილია მისი წიგნი „აღწერა დუ-
შეთისა, თბილისის გუბერნიის ქალა-
ქისა” (1860წ.)

პლატონის შესახებ გიორგი მოზდო-
კელი გვიამბობს, რომ იგი დუშეთს პირ-
ველი ქორწინებიდან დაჰკავშირებია, აქ 
მამული შეუძენია და აქტიურად ჩართუ-
ლა ადგილობრივთა ცხოვრებაში. მისივე 
თქმით:

“პლატონ იოსელიანი იყო ერთი პირ-
ველთაგანი, რომელმაც დაამთავრა თბი-
ლისში დაარსებული (1817წ) სასულიერო 
სემინარია და პირველი ქართველი, რო-
მელმაც ასევე დაასრულა სასულიერო 

გასულ თვეს ქ. დუშეთის ილია ზა-
ქაიძის სახელობის კულტურის სახლში 
იაკობ ტრიპოლსკის სახელობის დუშე-
თის სახალხო თეატრის დასმა გოდერძი 
ჩოხელის ნაწარმოების მიხედვით წარმო-
ადგინა სპექტაკლი “ადამიანთა გზა”. 
სპექტაკლში ასევე გამოყენებული იყო 
ფრაგმენტები გუსტავ ოტის პიესიდან. 
წარმოდგენას დუშეთის მუნიციპალი-
ტეტის მერი მანანა ნარიმანიძე თვით-
მმართველობის წარმომადგენლებთან  
ერთად  ესწრებოდა.

duSeTi da platon ioseliani...duSeTi da platon ioseliani...
აკადემია პეტერბურგში. იქიდან დაბრუ-
ნებულმა, დაიწყო ენერგიული მუშაობა 
თბილისში. ქართულ და რუსულ ენებზე 
მან დაბეჭდა თავისი მრავალი ისტორი-
ული და არქეოლოგიური შრომა.

პლატონი იქნებოდა 55 წლისა, როცა 
მეორედ შეირთო ქალი. ეს მოხდა ილიას 
დროს, 1865 წელს.

გამიგია ჩვენს ოჯახში, რომ პლა-
ტონს მოსწონებია ნიკოლოზ მუხრან-ბა-
ტონის ქალი ანა, მაგრამ ამაყ ფეოდალს 
- მუხრან-ბატონს - სიძედ არ მოუნდომე-
ბია მღვდლის შვილი, მიუხედავად მისი 
სწავლულობისა. ეს ქორწინება მოხდა 
მხოლოდ ქალის მამის სიკვდილის შე-
მდეგ. საპატარძლო ყოფილა იმ დროს 
უკვე 26 წლისა. როდესაც პლატონი 
მოსულა სოფ. მუხრანში დასანიშნავად, 
მიუმართავს ქალისათვის შემდეგი სი-
ტყვებით: „მე მოხუცი ვარ, შენ კი ჯერ 
- ნორჩი”, რაზედაც ქალს უპასუხია: 
მე კი თანახმა ვარ და სხვამ რაც უნდა 
თქვასო. 

მათ იცოცხლეს ერთად თითქმის ათ 
წელს. დუშეთში კარგი სახელი დაიმსა-
ხურეს, კარგი მოპყრობით დუშეთის სა-
ზოგადოებასთან და ახლომახლო მცხო-
ვრებ გლეხებთან. 

ჩემის კაცობის გვირგვინო
(სიმღერა)

ცოლ-ქმარი მუქთად სწამლობდა სო-
ფლის ხალხს, მთვარელიანთკარელებსა 
და კობიაანთკარელებს. მაშინ აფთიაქი 
არ არსებობდა დუშეთში, ასე რომ, იო-
სელიანებს თბილისიდან მოჰქონდათ წა-
მლები, უფრო კი - ქინაქინა.

მეორე ცოლისგან პლატონს შვილი 
არ მისცემია. მისმა ქვრივმა, უკვე 60 

სპექტაკლი  
`ადამიანთა გზა”

წარსული მომავლისათვის წლისამ, პლატონის სახლი და მამული 
სრულად შესწირა მცხეთის დედათა მო-
ნასტერს, რაც ძალიან არ მოეწონათ მის 
ნათესავებს.

პლატონს არ უყვარდა რუსული სა-
ჭმელები, წინააღმდეგი იყო ზედმეტი 
ხარჯებისა ყოველდღიურ ცხოვრებაში 
და ამიტომ ძუნწს ეძახდნენ. ამასთან, 
პლატონი პირში მთქმელი კაციც იყო, 
მოურიდებელი და უწმაწური ლაპარაკის 
მოყვარე.

როდესაც გრიგოლ ორბელიანი მი-
ემგზავრებოდა რუსეთში, გაიარა დუ-
შეთზე, პლატონის სახლში მივიდა, მა-
გრამ კარი დაკეტილი დახვდა, მან ექსპ-
რომტი დაწერა და მიაკრა შესავალ კარს:

„გირახუნე, არ გამიღე კარია,
მწყუროდა და არ-კი მასვი ჩაია...”

* * *
პლატონ იოსელიანმა 1873 წლის მა-

ისში გამოსამშვიდობებელ წვეულებაზე 
დუშეთის საზოგადოების სახელით სი-
ტყვით მიმართა ილიას.

 ეს იყო საოცარი სიტყვა მადლიერე-
ბისა, მეგობრობისა და აღიარებისა...

დიდი ხანია, ქ. დუშეთში არსებობს 
მისი სახელობის  ქუჩა.

იცოდე წარსული, პატივს სცემდე 
ღირსეულ წინაპრებს - ესაა გზა სწორი 
და მართალი  მომავლისაკენ... 

პარკში, სამების ტაძარში.
2019 წლიდან დაემატა პროექტები: 

ფესტივალ-კონკურსი „ბელკანტო”, ფე-
სტივალ-კონკურსის „იპოვე შენი ვარ-
სკვლავის” ფარგლებში - ფესტივალი 
„ჩვენი ლამაზი ქვეყანა”.

2019 წელი მნიშვნელოვანი იყო 
სკოლის ისტორიაში - მას მიენიჭა ყო-
ფილი ღვაწლმოსილი პედაგოგისა და 
დირექტორის - ზაქარია დიაკვნიშვილის 
სახელი.

გასულ 2023 წელს ჩატარდა კომპო-
ზიტორ მაყვალა ხორბალაძის შემოქმე-
დებითი საღამო საოპერო მომღერლების 
- თამარ ლობჟანიძის, ელენე ჯანჯალი-
ას, ბაია გრიგოლიას, ეკატერინე ჩერნი-
შის, საესტრადო მომღერალ ინგა ბერა-
ძისა და სკოლის მოსწავლეების ჩართუ-
ლობით. 

სახელოვნებო სკოლამ პიანისტ ვატო 
ჟორდანიას მიერ დუშეთის მუნიციპალი-
ტეტის მერიის მხარდაჭერით დაფუძნე-
ბულ ხარლამპი სავანელის სახელობის 
მუსიკალურ ფესტივალზე იმონაწილევა 
გასულ წელს.

წლეულს ასევე მნიშვნელოვანი მო-
ვლენა იყო შალვა დავითაშვილის სახე-
ლობის თელავის მოზარდთა საერთაშო-
რისო ფესტივალ-კონკურსის ფარგლებ-
ში გამართული შემოქმედებითი საღამო 
- კონკურსში გამარჯვებული და სკოლის 
მოსწავლეების მონაწილეობით.

8 ივნისს სკოლა ჩაერთო საქართვე-
ლოს „მუსიკალური საზოგადოების” 
მიერ საქართველოს რეგიონების სახე-
ლოვნებო სასწავლებლებისათვის დაარ-
სებულ XIII კლასიკური მუსიკის ფესტი-
ვალში.

სახელოვნებო სკოლა აქტიურად მო-
ნაწილეობს მუნიციპალიტეტის მასშტა-
ბით გამართულ ღონისძიებებში, ღირსე-
ულად ეხმიანება არაერთ მნიშვნელოვან 
აქტივობას.

ცხადია, ნებისმიერი წარმატება 
გულისხმობს იმ თანადგომასა და დახ-
მარებას, რომლის გარეშეც წარმოუ-
დგენელი იქნებოდა იგი. სკოლა მადლი-
ერებას გამოთქვამს ადგილობრივი ხე-
ლისუფლების მიმართ და იმედოვნებს, 
რომ ტრადიციად ქცეული თანადგომა 
გაგრძელდება. განსაკუთრებული მა-
დლიერებით მიესალმებიან ყველა მე-
გობარ კომპოზიტორს: ქალბატონ 
მაყვალა ხორბალაძეს, ბატონებს - ვაჟა 
დურგლიშვილს, მერაბ მერაბიშვილს, 
კახა ცაბაძეს, აგრეთვე - მომღერლებს, 
ინსტრუმენტალისტებს, რომლებიც ყო-
ველთვის ჩვენთან არიან, გვიზიარებენ 
თავიანთ შემოქმედებას და გვილამაზე-
ბენ შემოქმედებით ცხოვრებას. 

ასე რომ, ტრადიცია გრძელდება: ამ 
სკოლის ისტორია კვლავ იწერება და წინ 
კიდევ ბევრი 70 წელია...

1954 წლის 5 სექტემბერს დუშეთის 
ადგილობრივი გაზეთი რაიონის მოსა-
ხლეობას სასიხარულო ფაქტს აუწყებდა 
- ქ. დუშეთში სამუსიკო სკოლა დაარსდა.

ახლად გახსნილ სკოლას ქალაქის ცე-
ნტრში, ლამაზ შენობაში მიუჩინეს ბინა, 
რაც სრულიად საკმარისი იყო პირველ 
წელს ჩარიცხული 25 მოსწავლისთვის.

სკოლის ხელმძღვანელობა ახალგაზ-
რდა კომპოზიტორს - ოთარ ხუციშვილს 
ჩააბარეს. ასე დაიწყო ჩვენს პატარა ქა-
ლაქში ის დიდი ისტორია, რომელიც უკვე 
70 წელია წარმატებით გრძელდება...

დუშეთის მოსახლეობის სამუსიკო 
განათლებაში პირველი ხნული გაავლეს 
პროფესიონალმა პედაგოგებმა - ლილი 
გეჯაძემ, ლანა ჯიბლაძემ, ფაინა ბერმა-
ნმა.

1957 წელს სკოლას სათავეში ჩაუ-
დგა ჩვენი თანამოქალაქე, ღვაწლმოსი-
ლი პედაგოგი და ღირსეული პიროვნება, 
ბატონი ზაქარია დიაკვნიშვილი, რომე-
ლიც 20 წელს ხელმძღვანელობდა სკო-
ლას და მრავალი თაობა აღზარდა. მის 
გვერდით მოღვაწეობდნენ და ნაყოფიერ 
პედაგოგიურ მუშაობას ეწეოდნენ მისი 
შვილებიც - მზისა, ბაადურ და გოგი დი-
აკვნიშვილები.

სკლის განვითარების ისტორიას 
მჭიდროდ უკავშირდება ლილი გეჯაძის 
შრომითი ბიოგრაფია. მისი ღვაწლით გა-
იზარდა სამუსიკო სკოლის ბევრი თაობა. 
ქალბატონ ლილისთან ერთად აქტიურ 
პედაგოგიურ მუშაობას ეწეოდნენ მისი 
შვილებიც - მანანა გეჯაძე და ახლახან 
გარდაცვლილი მარინა გეჯაძე.

1981 წლიდან სკოლას ხელმძღვანე-
ლობს ლამარა (ციცი) მასურაშვილი.

წლების განმავლობაში სკოლამ 
აღზარდა მუსიკის მოყვარული მრავალი 
თაობა. ბევრმა მათგანმა პროფესიად 
მუსიკის პედაგოგობა აირჩია. ალბათ, 
მრავალი თაობის სამართლიანი მადლი-
ერება მოითხოვს, რომ ვახსენოთ თითო-
ეული მათგანი და მადლობა გადავუხა-
დოთ: ლარისა გულისაშვილი, ტატიანა 
და ლუდმილა შაბურიშვილები, ციური 
ღანიაშვილი- ბახტაძე, გულნარა ჭინჭა-
რაული, ნუნუ შაღაშვილი, ნოდარ შაღა-
შვილი, როზა ისაშვილი, ნუნუ ჩოხელი, 
გალინა წიკლაური, ლიანა ბრაჭული, 
ნინო ელიაშვილი, ინესა პაპკიაური, ირმა 
კირვალიძე, სვეტა დიდებაშვილი, ლალი 
ღლონტი, ნინო ბიძინაშილი, მაია სავაძე, 
ქეთინო და მაია ბიძინაშვილები, ნანა 
ველთაური, მარინა ჭიკაიძე, ნინო დუ-
დაური, ლალი ჩანადირი, ოლია ვებერი, 
გივი ხუციშვილი, ციური სოლოშვილი, 
ლილი დუდაური, ხათუნა ბიძინაშვილი, 
ნინო როსტიაშვილი, მარინა წიკლაური, 

დუშეთის სამუსიკო სკოლის დაარსებიდან  დუშეთის სამუსიკო სკოლის დაარსებიდან  
70 წელი შესრულდა70 წელი შესრულდა

სკოლის იუბილე

ლამარა მასურაშვილი, გია ჯანგირა-
შვილი, ნანა ლოთიკაშვილი, ლალი და 
ცირა მოსიაშვილები.

არ შეიძლება აქვე მადლიერებით 
არ გავიხსენოთ მრავალი თაობის აღ-
მზრდელი ღვაწლმოსილი პედაგოგები: 
ვიქტორ ვებერი, რომლის სახელთანაა 
დაკავშირებული სასულე მიმართულე-
ბის განვითარება სკოლაში და საგუნდო 
ხელოვნების დიდი მოამაგე - ლეილა ლო-
თიკაშვილი.

აქტიურ, ნაყოფიერ პედაგოგიურ მო-
ღვაწეობას ეწეოდნენ და დღესაც ასევე 
არიან პედაგოგები: ნანა კაზალიკა-
შვილი, ნინა ჭეიშვილი, ნინო წიკლაური. 
ხუთი წელია, მოსწავლეების მუსიკა-
ლური აღზრდის საქმეს შეუდგა ახალგა-
ზრდა პედაგოგი - ნინო გრიგოლია.

2009 წელს სამუსიკო სკოლისა და 

მოსწავლე ახალგაზრდობის სახლის ბა-
ზაზე დაფუძნდა სახელოვნებო სკოლა, 
სადაც ფუნქციონირებს სამუსიკო 
სკოლა 7-წლიანი სასწავლო პროგრა-
მით, აგრეთვე - შემოქმედებითი საგან-
მანათლებლო წრეები: ლიტერატურის, 
სახვითი ხელოვნების, ჟურნალისტიკის, 
ხალხური სიმღერისა და საკრავების, 
ხალხური რეწვის (ხელმძღვანელები: 
თინა თანიაშვილი, გელა წიკლაური, და-
ვით ქავთარაძე, მელანია ხუროძე, ლალი 
ჯარიაშვილი, ირმა წიკლაური, მიხეილ 
ჭონქაძე).

ორი წელია, საესტრადო ვოკალური 
წრის ბაზაზე ჩამოყალიბდა ანსამბლი „პი-
რიმზე”, რომლის ხელმძღვანელია ნინო 
ელიაშვილი. ანსამბლმა უკვე მოიპოვა 
წარმატებები სხვადასხვა პროექტში, გა-
სულ წელს კი მფლობელი გახდა ტიტუ-
ლისა „2023 წლის „პერსონა”. 

2010 წლიდან სკოლა ჩაერთო არა-
ერთ პროექტში, ფესტივალ-კონკურ-
სებში - „გზა პარნასისკენ”, „იპოვე შენი 
ვარსკვლავი”, „მომავლის ვარსკვლა-
ვები”, თელავის კომპოზიტორ შალვა და-
ვითაშვილის სახელობის საერთაშორისო 
ფესტივალ-კონკურსი, კომპოზიტორ ბა-
ლახაშვილის პროექტი „ვიმღეროთ მხო-
ლოდ ქართულად”, „სხვა საქართველო 
სად არის”. სახელოვნებო სკოლამ მო-
ნაწილეობა მიიღო კომპოზიტორების - 

ვაჟა დურგლიშვილისა და მაყვალა ხორ-
ბალაძის შემოქმედებით საღამოებზე.

სახვითი და ხალხური რეწვის წრეთა 
მოსწავლეები ჩართული იყვნენ კომპა-
ნია - „სტუდია H” პროექტებში. მოეწყო 
გამოფენები ელენე ახვლედიანის სახე-
ლობის ბავშვთა გალერეაში, მთაწმინდის 

პარ შაბ კვორ სამ ოთხ

იანვარი
ხუთ

პარ შაბ კვორ სამ ოთხ ხუთ

მაისი

პარ შაბ კვორ სამ ოთხ ხუთ

სექტემბერი

პარ შაბ კვორ სამ ოთხ ხუთ

თებერვალი

პარ შაბ კვორ სამ ოთხ ხუთ

ივნისი

პარ შაბ კვორ სამ ოთხ ხუთ

ოქტომბერი

პარ შაბ კვორ სამ ოთხ ხუთ

მარტი

პარ შაბ კვორ სამ ოთხ ხუთ

ივლისი

პარ შაბ კვორ სამ ოთხ ხუთ

ნოემბერი

პარ შაბ კვორ სამ ოთხ ხუთ

აპრილი

პარ შაბ კვორ სამ ოთხ ხუთ

აგვისტო

პარ შაბ კვორ სამ ოთხ ხუთ

დეკემბერი

20252025

